
Kynduh u Conrad ïa u Myntri ba peit ïa ka tnad Coal & Mine

Ka National Model kam ïahap satia bad kaei
kaba long ba man hapoh ka jylla: Conrad
Shillong, Naitung 7: U
Myntri Rangbah jong ka
Meghalaya, Bah Conrad K.
Sangma, u la iakynduh ïa u
Union Minister of Coal and
Mines, u G. Kishan Reddy, ha
New Delhi mynta ka sngi,
bad u kwah ba ka Sorkar In-
dia kan ai sha ka Jylla, hapoh
ka kyndon 26 jong ka Mines
and Minerals (Development
and Regulation) Act, 1957, ïa
ka bor ban ai ïa ka
jingmynjur ba hashuwa (pre-
vious approval) bad ban ai

jingmynjur ïa ki mining plan
na ka bynta u dewiong.

Kane ka sienjam, u
Myntri Rangbah ula ong, kan
ailad ïa ki hajar ki riewlum
ba don ïa ki par kiba rit ba
kin ioh ïa ka mineral conces-
sion bad ki jingbit kiba
donkam hapoh ka Jylla hi.Ia
u Myntri Rangbah la synran
da ka kong Santa Mary
Shylla, MLA ka Sutnga-
Saipung ha East Jaintia Hlls,
kawei na ki constituency

Bteng sla 7

Buh jingthoh ka High Court halor ka
jingpynkhreh ka Municipal ban pynkynriah ïa

kiba die madan ha Laitumkhrah
Shillong, Naitung 7 : Ka Ïing Bishar High Court ha ka Lah Sngi
U Blei ka la buh jingthoh ïa ki jingpynkhreh jong ka Shillong
Municipal Board (SMB) ban ai ïa ki Vending Certificate bad
pynkynriah ïa 85 ngut ki nongdie madan ha Laitumkhrah, haba
bthah ïa ki nongmudui ba kin leit jurip ïa ka jaka ba tyrwa ban
pynkynriah ïa kine ki dukan, kaba don ha Brightwell Bungalow.

Ka Division Bench jong ka Chief Justice Revati Mohite

Bteng sla 7

Ap ka Ïingbishar HC ïa ka kaiphod
thied jaka na ka NHAI hadien ba shah

kem u Project Director ha ka CBI
Shillong, Naitung 7 : Ka
Ïing Bishar High Court ha ka
sngi Nyngkong ka la aipor 7
sngi ïa ka NHAI ba kan aiti ïa
ka kaiphod halor kaei kaba
long ba man haba ïadei bad
jingmudui thied jaka, haba

pyntip sha Ïing Bishar ba u
Ophisar ka NHAI ba ngat ha
ka jingbishar pynkheiñ
hukum (contempt) ula don
mynta ha ka kti jong ki CBI.

Ïa kane ka hukum la

Bteng sla 7

Ym don sabut ban pynshisha halor ka jingkynnoh
kiba leit shah pyntbit ban ïohkam sha Pune

Shillong, Naitung 7 : Ka
Meghalaya State Skill Devel-
opment Society (MSSDS)
mynta ka Sngi Ba Ar ka la
pyntip ba ka la dep ban
pynshisha halor ki
jingkynnoh jong kito ki
samla ba leit shah pyntbit
ban ïoh kam sha Pune ne
kiba leit ha ka skhim On-the-
Job Training (OJT) ha Pune

da ka jingbei pisa ka sorkar
jylla bad lap ba ym don
sabut ba pynshisha halor
kine ki jingkynnoh.

Haba shim khia ïa ki
jingkynnoh kiba la saphriang
ha ki Social Media bad ki
katto katne ki kot khubor, ka
MSSDS ka la pynpaw ba mar
mar ka la bud dien ïa kane
ka kam namar ka kwah ban

tip ïaki jingshisha bad
khamtam ban ai ka jingïada
ïa ki samla ba leit shah
pyntbit tangba kam lap ïa ki
sabut kiba biang.

“ Ka sorkar Meghalaya ka
shim khia bha na ka bynta
ka bha ka miat, ka akor ka
burom bad ka lawei jong kito
ki samla kiba  ka phah leit

Bteng sla 7

Maham ka FKJGP ban leh da kaba tyngeh lada dang lap

Duhnong ki paidbah ka Mawsynram bympoi
trei ki nongtrei sorkar ha ki sngi long trei
Shillong, Naitung 7: Ki
Nnongialam ka Seng FKJGP
South East Khasi Border
Circle kila lap da la ki jong
ki khmat ba ki nongtrei
sorkar kiba bun kim shym la
poi sha ki jaka ba ki trei ha
Mawsynram, wat lada ka dei
ka sngi trei.

Na ka liang jong ka Fed-
eration ha ka 6 tarik u

Naitung hapoh ka jingialam
u Samla Entrust Snaitang uba
dei u General Secretary ki la
leit jurip ïa ki office sorkar
kiba don hapoh Mawsynram
namar ka jingujor bad ka
jungud ka jingnam ki paitbah
namar ba bun ki nongtrei
sorkar kim ju wan tista ban
wan trei kumta ka la
pynkynduh jingeh shisha ïa

ki ba bun kiba leit donkam
sha ki office sorkar.

Kumta naka liang ka seng
hadien ka jingjurip ka la lap
ba bun ki nongtrei office
sorkar ki wan duna bha bad
kaba sngewsih ka long ba don
ki office sorkar kiba ym don
nongtrei.

Naka liang ka seng ka

Bteng sla 7

Ngin pynsngewthuh ïa u Lat ban ym ai ka
jingmynjur

Shimrai ka SNSBH ban pyrshah jur ïa ka
Amendment Bill 2026 jong ka KHADC

Shillong, Naitung 7: Ka
Synjuk ki Nongsynshar
Shnong ka Bri u
Hynniewtrep ha ryngkat bad
ka Synjuk ki Rangbah Kur ka
Bri u Hynniewtrep kila shim
ïa lai tylli ki rai ne Resolu-
tion ban pyrshah halor ka
jingthmu jong ka Khasi Hills
Autonomous District Council

(KHADC) kaba thmu ban
pynduh bor ïa ki Dorbar
Shnong.

Ïa kane rai la shim ha ka
jingiakynduh lang jong ka
synjuk haba ki synjuk
Rangbah Shnong na Kylleng
ki jaka bad ruh na Ri Bhoi
kila wan ban ia shim bynta

Bteng sla 7

400 tylli ki skul LP bad UP jong ka sorkar ki
ïoh ban pynlang umdih na u slap ha WGH
Tura, Naitung 7: Kumba
400 tylli ki skul Lower bad
Upper Primary jong ka sorkar
bad ki skul SSA ha West Garo
Hills ki la long ba la khreh
ban pynbiang ïa ki kor ki bor
ban lum um slap bad ki ramp
kum shi bynta jong ka
jingpynbor ba thymmai jong
ka sorkar Meghalaya ban
pynkhlain ïa ki jingtei jong
ki skul.

Ka Ophis jong ka District
Mission Coordinator,
Samagra Shiksha, West Garo
Hills, ka la bthah ïa baroh ki
skul kiba dei hok ban sdang
noh mardor ïa ki jingtrei
hadien ba la ïoh ïa ka
jingmynjur katkum ka
Project Approval Board
(PAB) 2026-27.Ia ki projek la
buh ban pyndep ha u bnai
Nailar 2026. Bteng sla 7

U snem 2028 un dei u snem jong ka
BJP ha Meghalaya kob u bah Hek
Shillong, Naitung 7 : U
Nongïalam ka BJP bad MLA
ka Pynthorumkhrah u bah
AL Hek u la kob mynta ka
Sngi Ba Ar ba u snem 2028
un dei u snem jongka BJP ha

Meghalaya namar ha utei u
snem ka party kanjop bun
ngut ki MLA ka ban dei ruh
ka sien kaba nyngkong eh ba
kan jop bun ha Meghalaya.

“ Ngeit ïa nga u 2028 un
dei u snem ba ka BJP kan
ïalam ïa ka jinsynshar ha
Meghalaya bad kane ka long
kaba thikna bha . Ki
Nongïalam ka party na Delhi
kin sa rai mano ban ialam ia
ka party ne mano ban shimti
ïa ka kam Myntri Rangbah ka
jylla ha u 2028” ong u bah Hek.

Halor ka jingkylli hato ka
BJP kan ïateh paralok lypa
bad kano kano ka party shwa
ka election u la ïathuh ba kat
haduh mynta ka BJP ka
pynkhreh beit ban ïkhun
marwei.

“ Ngin ïakhun marwei ha
kane ka election bad ym ym
ïatrei lang bad kano kano ka
party shwa ka election” ong
u bah Hek.

Haba kylli hato kan don
ka jingpynkylla nongïalam

Bteng sla 7

Pynkhreh leit ïakhun ka samla Aishwariya sha ka
Miss Teen Diva, pan jingkyrshan na ki paidbah

Ka samla Aishwariya Malang.

Shillong, Naitung 07: Ka
Samla Aishwariya Malang
kaba na ka shnong
Khliehiongriang West Jaiñtia
Hills District kaba la shah
jied kum ka Miss Teen Diva
ha ka national level ban
mihkhmat ïa ka Meghalaya,
naduh ka 11 tarik une u bnai
Naitung haduh ka 19 tarik
une u bnai Naitung, 2026.

Kum ka samla kaba dang
18 snem ka rta ka samla
Aishwariya ka la pan ka
jingkyrshan na ki para samla
ka jylla kumjuh ruh na ki

Bteng sla 7

Ïoh jingmyntoi ki
nongrep na ki symbai

ba la sam da ka
jingkyrshan ka sorkar

pdeng bad jylla
Shillong, Naitung 07: Ka
tnat thungsoh bad kba, South
West Garo Hills, ka la thmu
ban pynmih ïa ki skhim rep
bun tylli kiba bapher bapher
kaba ïoh jingkyrshan na ka
sorkar kmie bad sorkar jylla
da kaba sam ïa ki tiar rep tiar
riang bad ki jingdonkam na
ka bynta ka rep ka riang sha
ki nongrep kiba ïoh
jingmyntoi ha kylleng ki
katto katne ki shnong ha kane
ka distrik.

Ki nongrep ki la ïoh ïa ki
symbai jhur, dawai ban
kynshait ha ki jhur, ki symbai
soh ki soh bapher bapher, ki
tiar ban thung ïa u sohmarit bad
kiwei kiwei ki tiar rep tiar riang
na kane ka skhim, napdeng kitei
ki tiar rep kane ka skhim ka la
thmu ban pynbiang ïa ka
rukom thung ïa ki jhur, thung
soh bad kiwei kiwei ki
jingthung ki bym ai dawai.

Bteng sla 7

Synjuk Nongsynshar Shnong.(Dur:Mawphor)


